lo, so‘zlovchining vogelik bilan bilvosita yoki bevosita munosabatdaligi, harakat/holatning vaqt chizig‘i-
ning qaysi kesmasida sodir bo‘layotganligini bilish katta ahamiyatga ega. Demak, pragmatik omillarning
0°‘zi ham rang-barang, ularning har birini pragmatik mazmun va so‘zlovchi intensiyasi hamda nutqiy natija
nugqtai nazaridan atroflicha tahlil gilish amaliy tilshunoslik, tildan amaliy foydalanish samaradorligini oshi-
rish muammolari yechimida katta ahamiyat kasb etadi.

Foydalanilgan adabiyotlar ro‘yxati:

(1). Opuazaposa M. ['paMMaTHK MaBHO JTHCOHHUI BAa MPATMATHK OMIJLIAP SIXTHTIUrHAa. Ouit. gaH. JOKT. auce.,
Tomkent, 2017.

(2). Hesmaros X., Menrmues b. Fadyp FymomauHr nuconmit mMKOHUATIApAAH (DOITataHHIT MAXOpaTH.
Fagyp Fynom Ba maBpuvm3 (tymaam). Kapom, 2003, 81-6eT.

(3). FOmnomera H. Coama ranm KOJIMILIAPH BOKCIAHHIINTA TABCHP KHIYBYH MOP(OIOTHK OMHIJIIAP XAKHIA.
FarDU, “Ilmiy xabarlar”, 2021, 5-con, 41-48-0eTnap.

(4). Mycymvarosa H.P. I'pammarnk maxriapaa xkateropuaji, SHAAM Ba XaMpox MabHO. TomkeHt, “@an’,
2012.

Qurbanova Zulxumor Azamat qizi (QO°‘zMU Xorijiy filologiya fakulteti ,,Nemis filologiyasi” kafedrasi tayanch
doktoranti; E-mail: zulxumor.qurbanova2022@mail.ru)
LUG‘ATLARDA FRAZEOLOGIZMLAR PRAGMATIKASI

Annotatsiya. Mazkur maqolada umumiy va ixtisoslashgan lug ‘atlarda frazeologizmlarning seman-
tik-pragmatik xususiyatlarini aks ettirish muammolari tahlil gilingan. Tadgiqotda frazeologik birliklarning
murakkab semantik strukturasi va pragmatik potensialini leksikografik tavsiflash masalalari yoritiladi.
Shuningdek, nazariy va amaliy leksikografiya tamoyillari hamda foydalanuvchi ehtiyojlari uyg ‘unligida
frazeologik birliklarni lug ‘atlarda berish bo ‘yicha tegishli tavsiyalar ishlab chigilgan.

Kalit so‘zlar: frazeologiya, pragmatika, leksikografiya, til didaktikasi, tarjima, semantika, frazeolo-
gik birlik, uslubiy rang, kontekst, lisoniy ta sir, foydalanuvchi ehtiyojlari.

HHPAI'MATHUKA ®PA3EOQOJIOI'N3MOB B CJIOBAPAX

Aunomayus. B Oannoil cmamee aHATUSUPYIOMCS NPOBIeMbI OMPAHCEHUS CEMAHMUKO-NPASMATNU-
YecKkux ocobeHHoCmell Ppazeo0cu3Mos 6 00uUX U CReYUATbHBIX Cloeapsx. B ucciedosanuu oceeujaromes
60NPOCHI IEKCUKOSPAPUUECKO20 ONUCAHUS CTOHCHOT CEMAHMUHECKON CIPYKMYPbL U NPASMAMUYECKO20
nomenyuana gpazeonocuueckux eounuy. Taxsce paspabomansl coomeememeyouie pekoOMeHOayu no
npeocmagieHuo Ppaseoosu3mos 8 CI08apax ¢ y4emom NPUHYUNOE MeopemudecKoil U NPAKMUYECKOTl 1eK-
cuxoepaghuu, a maxice NOMpedHOCme NOIb306dameel.

Knrouesvie crnosa: gppaseonocus, npazmamura, 1ekCuKoepa@us, A3vik0oeds OUOAKMUKd, nepeeoo,
CeManmurd, Qpaseonocusm, CIMUIUCIMUYECKAs OKPACKA, KOHMEKCM, A3bIK080e 6030eliCmeie, NompebHOC-
mu noibL306ameiell.

PRAGMATICS OF PHRASEOLOGISMS IN DICTIONARIES

Annotation. This article analyzes the challenges of representing the semantic-pragmatic features of
phraseological units in general and specialized dictionaries. The research explores the issues of
lexicographical description regarding the complex semantic structure and pragmatic potential of
phraseological units. Furthermore, appropriate recommendations for including phraseological units in
dictionaries have been developed, integrating the principles of theoretical and practical lexicography with
user-oriented needs.

Key words: phraseology, pragmatics, lexicography, language didactics, translation, semantics,
phraseological unit, stylistic color, context, linguistic influence, user needs.

Kirish. XX asming 70-yillaridan boshlab tilshunoslikda yuz bergan kommunikativ-pragmatik buri-
lish lingvistik tadqgiqotlarda funksional yo‘nalishning ustuvor mavqega chiqgishini ta'minladi. An’anaviy
qiyosiy-tarixiy yoki tizimli-lingvistik yondashuvlardan fargli o‘laroq, zamonaviy tadqiqotlar digqat marka-
zida til birliklarining turli kommunikativ kontekstlarda qo‘llanishi va ularning pragmatik ta’sir potentsiali
turadi.

Ushbu tamoyillar frazeologiya sohasidagi izlanishlar uchun ham g*ovat dolzarbdir. Frazeologiyaning
mustaqil fan sifatida shakllanish bosqichida, asosan, turli tillar frazeologik fondining tizimli-struktur jiha-
tlari tadqiq etilgan bo‘lsa, hozirgi bosqichda frazemalarning funksional-pragmatik xususiyatlari birinchi
o‘ringa chigmoqda. Bunda frazeologizmlaming matndagi (kontekstual) reallashuvi, tipik nutqiy vaziyat-

lardagi funksiyalari, kommunikativ salohiyati hamda semantik-pragmatik imkoniyatlarini tahlil qilish mu-
him ahamiyat kasb etadi [1].

Darhagqiqgat, frazeologik birliklarning kontekstual va matniy qo‘llanish holatlarini sinchkovlik bilan
o‘rganishgina ularning murakkab semantik strukturasi va pragmatik tabiati hagida ishonchli xulosalar chi-
qarishga imkon beradi. Frazeologizmlarning ma’no ko‘lami va funksional imkoniyatlarini batafsil yoritish
quyidagi sohalar rivoji uchun xizmat giladi:

¢ Leksikografiyada: umumiy va maxsus lug‘atlarda frazemalarning adekvat aks ettirilishi uchun na-
zarly asos bo‘ladi [2].

¢ Lingvodidaktikada: til o‘rgatish jarayonida frazeologik fondni tizimli va samarali o°zlashtirishni
ta’minlaydi.

¢ Tarjimashunoslikda: tillaming o°ziga xos frazeologik manzarasini qiyosiy tahlil qilish orqali asl
nusxa ma’nosini boshqa tilga adekvat o°girish imkoniyatini yaratadi.

Shu nuqtayi nazardan, har bir frazeologik iboraning semantik tarkibi va pragmatik valentligini tadqiq
ctish zamonaviy tilshunoslikning eng dolzarb vazifalaridan biri bo‘lib qolmoqda.

Mavzuga oid adabiyotlarning tahlili. Pragmalingyvistika tilshunoslikning mustaqil yo*‘nalishi sifa-
tida XX asmning 60-70-yillarida shakllandi. Mazkur sohaning nazariy asoslarini tadqiq etishda professor
Sh.Safarovning izlanishlari alohida ahamivyatga ega. Olimning qayd etishicha, 1970-yilda Dordrext shahri-
da o‘tkazilgan «Tabiiy tillar pragmatikasi» (Pragmatics of Natural Languages) mavzusidagi xalqaro kon-
ferensiya soha rivojida burilish yasadi. Anjuman materiallari muharriri, professor M.Bar-Hillel ta’kidla-
ganidek, tabiiy til vositasida amalga oshiriladigan mulogotning pragmatik xususiyatlari sintaktik va seman-
tik gonuniyatlar kabi lingvistik nazariya doirasida chuqur tadqiq etilishi lozim [3].

Sh.Safarov pragmalingvistika doirasidagi turli nazariy garashlami umumlashtirib, ushbu sohaga
quyidagicha ta’rif beradi: "Pragmatika mulogot jarayonida lisoniy birliklarni tanlab olish, ularni qo‘llash
hamda ushbu birliklarning muloqot ishtirokchilariga ta’siri masalalarini o‘rganuvchi sohadir”. Bunda liso-
niy hodisalar keng ma’nodagi kontekst va kommunikatsiya shart-sharoitlari bilan bog‘liq holda tahlil qili-
nadi. Bu esa, oz navbatida, muayyan nutqiy muhitdagi lisoniy cheklov va to‘siglarni aniglash imkonini be-
radi.

O°zbek tilshunosligida frazeologizmlarning tizimli tadqiqi professor Sh.Rahmatullayev nomi bilan
uzviy bog‘ligdir. Olimning "O°zbek tili frazeologik lug‘ati"da frazeologik birliklarning tabiati va klassifi-
katsiyasi fundamental darajada yoritilgan. Sh_ Rahmatullayev ta’rifiga ko‘ra, birikma frazeologizm maqo-
mini olishi uchun tarkibidagi so‘zlar turg‘un bo‘lishi va majoziy (ko‘chma) ma’no ifodalashi shart. Fra-
zeologik birlikning semantik yaxlitligi uning tarkibiy qismlari ma’nosining oddiy yig‘indisidan iborat bo‘l-
may, balki umumlashgan, "maxraj ma’no" sifatida namoyon bo‘ladi [4]. Muallif frazeologizmlarning uchta
asosiy differensial belgisini ko rsatib o‘tadi:

1. Nutq jarayoniga qadar tilda tayyor holda mavjudligi.

2. Ma’no yaxlitligi.

3. Tuzilishi va tarkibining barqarorligi.

Frazeologizmlar tilning lug‘at tarkibini boyitish bilan birga, badiiy matn ekspressivligini ta’min-
lovchi yetakchi vositalardan biri hisoblanadi. Ular muallifga vogea-hodisalar va obrazlar xarakterini ta’si-
rchan ifodalash imkonini beradi. Masalan, “oyoq yalang” (kambag‘al, qashshoq) iborasi ham denotativ
(0°z), ham konnotativ (ko‘chma) ma'nolarda qo‘llanishi mumkin. Ushbu birlikning aynan qaysi ma’noda
realizatsiya qilinayotganligini fagat kontekstual tahlil orqali aniglash mumkin, bu esa pragmatik yonda-
shuvning zarurligini yana bir bor tasdiglaydi.

Qivosiy frazeologiva va tarjimashunoslik masalalarida M.I.Umarxo‘jayev va K.N.Nazarovlar tomo-
nidan tuzilgan “Nemischa-o°‘zbekcha-ruscha frazeologik lug‘at” katta amaliy ahamiyatga ega. Mazkur lu-
g‘atda nemis tili frazeologizmlarining o‘zbek va rus tillaridagi ekvivalentlari qiyosiy-tipologik tahlil gilin-
gan [5]. Masalan, nemis tilidagi “Von der Hand in den Mund leben” iborasi o‘zbek tilidagi “uchma-uch
hayot kechirmoq ™ yoki “qo ‘l uchida yashamogq variantlari bilan muvofiglashtirilgan. Bunday leksikogra-
fik manbalar tillararo frazeologik muqobillikni aniglashda va lingvomadaniy farqlarni interpretatsiya qi-
lishda muhim poydevor bo‘lib xizmat qiladi.

- Zamonaviy leksikografivada bir tilli va ko*p tilli (xususan, nemis tili ishtirokidagi) umumiy hamda
maxsus lug‘atlarda frazeologik birliklaring semantik-pragmatik ko‘lamini voritish masalasi hamon dol-
zarbligicha qolmoqda. O‘tkazilgan tahlillar shuni ko‘rsatadiki, amaliy leksikografivada frazeologik seman-
tik-pragmatika muammolari hali tizimli ravishda hal etilmagan (Grzybek 1984, Kispal 2000, 2007; Mieder
2003, Korhonen 2011, Jesensek 2014, 2018).

Tadgiqot jarayonida nemis tilining eng nufuzli leksikografik manbalari (DWDS, Duden online,
Duden 11) tahlil qilinganda, frazeologik semantik-pragmatikaning quyidagi muhim jihatlari yetarli dara-
jada tizimlashtirilmaganligi aniqlandi:

o idiomatiklik darajasi (tasviriylik): frazeologizmning obrazli asosi va uning semantik strukturadagi
o‘rni;

o ckspressivlik va emotsionallik: birlikning nutqdagi konnotativ va uslubiy bo‘yoqdorlik darajasi;

o kontekstual valentlik: frazemaning muayyan matn muhitidagi semantik-sintaktik bog*lanish imko-
niyatlari;

o illokutiv potentsial: so‘zlovchining nutqiy akt orqali ko*zlagan kommunikativ magsadi va pragma-
tik munosabati;

o janriy-stilistik xususiyatlar: birliklarning diskurs turlari va ommaviy axborot vositalari uslubiga
xoslanganligi.

Tadqiqot metodologiyasi. Tadqgiqotning metodologik asosi sifatida quyidagi usullardan foydalanil-
di:

1. Deskriptiv (tavsifiy) metod: frazeologik birliklarning lug‘atlardagi mavjud holatini va berilish
usullarini tizimli tavsiflash uchun.

2. Komparativ (giyosiy-tipologik) tahlil: nemis va o‘zbek tillaridagi frazeologizmlarning semantik-
pragmatik muqobilligini va farqli jihatlarini aniglash magsadida.

3. Kontekstual tahlil: frazemalaming matn ichidagi ma'no transformatsivasi va pragmatik yukini
(kontekstual ma'nosini) o‘rganish uchun.

4. Komponent tahlil: frazeologik birikma tarkibidagi komponentlarning semantik vazifasini va ular-
ning yaxlit ma’no shakllanishidagi o‘mini yoritish uchun.

Mazkur tadqgigotda pragmatik yondashuv asosiy mezon qilib olingan bo‘lib, u lisoniy birliklarni
shunchaki turg‘un birikma emas, balki mulogot jarayonida faol realizatsiya qilinuvchi, so‘zlovchi niyatini
(intentiyasini) ifodalovchi dinamik vosita sifatida o‘rganishga yonaltirilgan.

Tahlil va natijalar. Nemis tilining nufuzli leksikografik manbalari (DWDS, Duden online, Duden
11) tahlili shuni ko‘rsatadiki, frazeologik birliklarning (FB) semantik-pragmatik xususiyatlarini yoritishda
muayyan metodologik nomuvofigliklar saglanib qolmoqda. Tadgiqot davomida aniqlangan natijalar quyi-
dagi aspektlar bo‘yicha tizimlashtirildi:

Idiomatiklik va obrazlilik aspekti. O‘lim tushunchasini ifodalovchi “ins Gras beilen™ va “den Loffel
abgeben” iboralari misolida lug‘atlardagi tahliliy yondashuv o‘rganildi:

- “ins Gras beifen”: DWDS lug‘atida ushbu birlik “go ‘po/” (derb), Duden nashrlarida esa “so ‘zla-
shuv uslubiga xos” (ugs.) stilistik belgilari bilan ko‘rsatilgan. Duden online iboraning etimologik asosini
(jangchining o°lim oldidan yerni tishlashi) keltirsa-da, DWDS faqat semantik ekvivalent berish bilan chek-
langan.

- “den Loffel abgeben™: Ushbu FB barcha lug‘atlarda so‘zlashuv uslubiga xos deb qayd etilgan.
Duden 11 uning evfemistik xarakterini va hayot uchun zarur bo‘lgan "ovqatlanish" jarayoni bilan bog‘liq
metonimik asosini ko‘rsatib o‘tgan.

Lug‘atlarda, ko‘pincha, frazemaning murakkab semantikasi bitta leksema (masalan, sterben) bilan
almashtirilishi natijasida uning ekspressiv bo‘yog‘i va madaniy-tarixiy remotivatsiyasi (obrazning qayta
jonlanishi) yo‘qoladi.

Ekspressivlik va baholash aspekti:

—“etw. an den Mann bringen” iborasi tahlili shuni ko‘rsatadiki, DWDS uni “biror narsadan qutulish”
(loswerden), Duden esa “sotish” (verkaufen) yoki “ma’lum qilish” ma’nolarida tavsiflaydi. Muammo:
Ushbu iborada so‘zlovchining subyektiv munosabati (baholash komponenti) lug‘at maqolasida eksplitsit
(ochiq) ko‘rsatilmaydi. Pragmatik mazmun faqatgina illyustrativ nutqiy misollar orqali implitsit (yashirin)
tarzda namoyon bo‘ladi.

Kontekstuallik va illokutiv potentsial. Frazeologizmlarning pragmatik funksiyasi ko‘pincha ularning
diskursiv reallashuvi bilan belgilanadi:

—“neue Besen kehren gut”: Lug‘atlarda ushbu magolning ma’nosi "yangi ish boshlagan kishining
gayrati" sifatida berilgan. Biroq kontekstual tahlil uning tarkibida "tizimli o‘zgarishlar" yoki vangi rah-
bariyatga nisbatan "skeptitsizm" (shubha) kabi qo‘shimcha pragmatik ma’nolar borligini ko‘rsatadi;

—“junge/jiingere Beine haben™ Lug‘atlarda "yosh bo‘lish" yoki "yaxshi harakatlanish" deb izoh-
langan. Vaholanki, real nutqiy vaziyatda bu ibora, ko‘pincha, yoshlardan yordam so‘rash yoki buyruq be-
rish (direktiv illokutiv magsad) funksiyasini bajaradi.

